
Бэлэмнэнии бөлөх оҕолоругар «Буратиноҕа көмөлөс» дьайымал утум-ситим 

ыытыллар бэрээдэгэ 

 

 Ершова Лира Дмитриевна, Дьокуускай к. 42№-дээх « Мамонтенок»уһуйаан 

 

Иитэр-үөрэтэр уобаластар: 

 Билии –көрүү сайдыыта,уус-уран эстетическэй сайдыы ,бодоруһуу. 

Туттуллар тэриллэр:   дуоска, миэл, килиэккэ кумааҕы,харандаастар, 

«аптаах кумааҕылар», кырааска, киистэлэр, уулаах иьиттэр,оҕо ахсаанынан 

мэтээллэр, муусука тыаһа . 

Үөрэтэр сыаллара: 

Эбиилээх уонна көҕүрэтиилээх садаачалары толкуйдаан таһаарарга уонна 

суоттуурга үөрэтии; 

10 ахсаан иьинэн чыыһыланы  икки кыра чыыһыла5а сөпкө араарарга салгыы 

үөрэтии; 

20 ахсаанна дылы өрө уонна таҥнары аа5алларын чиҥэтии ; 

Сайыннарар сыаллара: 

Нэдиэлэ күннэрин бэрээдэгинэн ааттыылларын сайыннарыы; 

Болҕомтолорун,өйгө тутар дьоҕурдарын, сымса толкуйдарын сайыннарыы; 

Чыыһылалар кэккэлии турар бэрээдэктэрин сөпкө ааттыылларын чиҥэтии. 

Иитэр сыаллара:                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                           

Атын киһи саҥатын ситэри истэргэ,быһа туһэн саҥарбакка иитии. 

 

1 туһумэх – тэрээьин чааһа 

Слайдаҕа Буратино ойуута көстөр 

Оҕолор, бу кимий? Сөп, Буратино!О5олоор, Буратино сокуолаҕа үөрэнэ 

барыан баҕарбыт.Онуоха Базилио куоска уонна Лиса Алиса Буратино  

малларын барытын кистээн кэбиспиттэр уонна биһиги сорудахтарбытын 

толордоххуна биирдэ төннөрөбүт диэбиттэр.Ол сорудахтарын Буратино 



кыайан толоробокко олус хомойо сылдьар эбит. Буратиноҕа көмөлөһөбүт 

дуо?( оҕолор көмөлөһүөхтэрин  баҕараллар) 

2 туьумэх – Билиини  дириҥэтии 

Түһүмэх соруга :Нэдиэлэ күннэрин хатылааһын  

Сорудахтарын маннык кэмпиэргэ укпуттар.  

1- кы нүөмэрдээх кэмпиэри  арыйабыт уонна сорудаҕын ааҕабыт. 

  « Нэдиэлэ күннэрин ааттаталаа» 

Оҕолор нэдиэлэ күннэрин ааттыыллар 

Бүгүн нэдиэлэ ханнык күнэй? (бээтинсэ) 

Сарсын нэдиэлэ ханнык күнэй? ( субуота) 

Төһө сөпкө ааттаабыппытын  бэрэбиэркэлиибит (слайдаҕа нэдиэлэ күннэрин 

ойуута көстөр). 

2-с  нүөмэрдээх кэмпиэри  арыйабыт уонна сорудаҕын ааҕабыт.  

 « Бииртэн сүүрбэҕэ диэри сатаан ааҕаҕын дуо?» 

- 10- 20 диэри ким ааҕыай? 

- 10-1 диэри төттөрү ким ааҕыай? 

- 20- 10 диэри ким ааҕыай? 

- 7- 15 диэри ким ааҕыай? 

Төһө сөпкө аахпыппытын бэрэбиэркэлиибит (слайдаҕа 1-20 диэри 

сыыппаралар  көстөллөр). 

 

3 туьумэх – саҥа тиэмэ 

3-с  нүөмэрдээх кэмпиэри арыйабыт уонна сорудаҕын ааҕабыт. 

 « Садаачата толкуйдаа» 

Садаача тутулун өйдүөҕүҥ : усулуобуйа, ыйытыы, суоттааһын,эппиэт 

Слайдаҕа 1 ойуу  көстөр : 3 эһэ,2 куобах 



Ким бу ойуунан   садаача толкуйдуой? Икки оҕону ыҥырабын.Биир оҕо 

садаача усулуобуйатын , иккис оҕо ыйытыытын толкуйдуур. 

Дуоскаҕа ким тахсан суоттааһынын көрдөрүөй ? 

Атыттар остуолга сытар лиистэргитигэр садаача суоттааһынын суруйуҥ ( 

оҕолор лиискэ харандааһынан суоттааһынын оҥороллор 3+2=5) 

 Слайда5а иккис ойуу көстөр : 7 чыычаах ,онтон иккитэ көтөн эрэр. 

Икки баҕалаах оҕолору ыҥыран садаача толкуйдатыы. 

Суоттааһынын дуоскаҕа биир оҕо тахсан көрдөрөр, атыттар лиистэригэр 

суруйаллар 7-2=5 

 

Сынньалаҥ түгэн,  1 мүнүүтэ   

4 түһүмэх – билиини чиҥэтии  

4-с  нүөмэрдээх кэмпиэри  арыйабыт уонна сорудаҕын ааҕабыт. 

 «Чыыһыла састаабын  билэҕин дуо ?» 

5,6,7,8 чыыһылалар састааптарын  ыйытыы  

Чыыһыла  састаабын төһө сөпкө эппиккитин бэрэбиэркэлиибит (слайдаҕа 

сыыппаралар «дьиэлэрэ»  көстөллөр). 

5  нүөмэрдээх кэмпиэри  арыйабыт уонна сорудаҕын ааҕабыт. 

  «Чыыһылалар  ыалларын  өйгөр эт» 

Хас да оҕоттон 10 иһинэн чыыһылалары ыйытыы, оҕолор өйдөрүгэр этэллэр. 

 

5  түһүмэх – практическай үлэ 

Оҕолоор,  Базилио Куоска уонна Лиса Алиса ханнык маллары 

кистээбиттэрин билиэххитин баҕараҕыт дуо ? 

Кинилэр эһиэхэ маннык  «аптаах» кумааҕылары ыыппыттар. Бу 

кумааҕылары  кырааскалаатаххытына, кинилэр тугу кистээбиттэрин 

билиэххит. 



Оҕолор  кумааҕылары  кырааскалыыллар,оскуола5а туттар маллар көстөн 

кэлэллэр ( бартыбыал, кинигэ, харандаас, линейка) 

Оҕолоор, сорудахтары  бары  көмөлөөн толороммут Буратиноҕа 

көмөлөспүппүт иһин Буратино махтанар уонна барыгытыгар маннык 

мэтээллэри бэлэхтиир . 

6 туьумэх – ис санааны этинии 

Хас биирдии оҕо бэйэтин үлэтин сыаналанар, түмүк оҥостор. 

 

  

 

 

  

 

  

  

 


